
ADRODDIAD I’R CYD-BWYLLGOR  

22 MAI 2024 

 

Adroddiad gan:  Arwyn Thomas – Rheolwr Gyfarwyddwr GwE  

Pwnc:    Cefnogaeth Dysgu Proffesiynol GwE  

 

1.0 Pwrpas yr Adroddiad  

1.1 Rhannu gwybodaeth gydag Aelodau Cyd-bwyllgor GwE am ein Cynnig Dysgu Proffesiynol ar 
gyfer y flwyddyn ariannol bresennol. 

 

2.0  Cefndir  

2.1 Mae GwE yn cynhyrchu cynnig cynhwysfawr o Ddysgu Proffesiynol amrywiol sydd yn addas i 
bwrpas. Mae’r Cynnig hwn yn cael ei werthfawrogi gan ein hysgolion ac yn cefnogi ein 
ffrydiau cefnogaeth eraill.  
 

2.2 Yn unol â datganiad y cyn Weinidog dros Addysg a’r Gymraeg ar 31 Ionawr 2024, mae’r 
awdurdodau lleol yn parhau i gefnogi ac ariannu consortia rhanbarthol i gynnig dysgu 
proffesiynol ar gyfer y flwyddyn ariannol hon drwy’r GAALl (Grant Addysgol Awdurdodau 
Lleol). Bydd Cynnig Dysgu Proffesiynol GwE yn ymateb yn benodol i ofynion telerau ac 
amodau’r grant hwn, felly byddwn yn cynnig darpariaeth i gefnogi’r agweddau canlynol: 

 
• Diwygio – Cefnogaeth i Ddiwygio’r Cwricwlwm 

• Diwygio – Cefnogaeth Dysgu Proffesiynol ac Arweinyddiaeth 

• Cymraeg 2050  
 
2.3 Mae’r Cynnig Proffesiynol newydd yma yn disodli’r cynnig blaenorol oedd i redeg tan ddiwedd 

tymor yr haf yn wreiddiol. 
 

2.4 Mae’r Cynnig ar gael am ddim i holl ymarferwyr y Gogledd ar ffurf catalog sy’n cael ei 
ddiweddaru’n gyson. Mae ysgolion yn derbyn Bwletin bythefnosol yn eu hatgoffa o Ddysgu 
proffesiynol sydd ar y gweill ac yn darparu gwybodaeth ar gyfer cofrestru. Gellir cyrchu’r 
Cynnig Dysgu Proffesiynol o’n gwefan: Cynnig Proffesiynol GwE - GwE (gwegogledd.cymru) 
 

 

 
 

 

https://www.gwegogledd.cymru/dysgu-proffesiynol/cynnig-proffesiynol-gwe/

3.0     Materion i’w hystyried 

3.1 Yn unol â disgwyliad y Grant, mae’r cynnig wedi’i greu i gefnogi ysgolion mewn dwy ran: 

• 1. Cynnig Dysgu Proffesiynol Rhanbarthol - Cefnogaeth i Ddiwygio’r Cwricwlwm  - gyda 
ffocws benodol ar gefnogi dysgwyr i wneud cynnydd ar draws y cwricwlwm yn y sgiliau 
trawsgwricwlaidd gorfodol (llythrennedd, rhifedd a cymhwysedd digidol) a chefnogi 
amlieithrwydd drwy ddatblygu darpariaeth ieithoedd rhyngwladol 

• 2. Cynnig Dysgu Proffesiynol Cenedlaethol - Dysgu Proffesiynol ac Arweinyddiaeth. Bydd 
ymarferwyr yn gallu cael mynediad i Raglenni Dysgu Proffesiynol Cenedlaethol drwy 
unrhyw ddulliau a gytunir yn genedlaethol. Byddwn yn parhau i annog ysgolion a’u 
cyfeirio at brosiectau a rhaglenni cenedlaethol. 

 
3.2 Yn unol â dymuniad ysgolion roedd yn fwriad i leihau’r Cynnig Proffesiynol nesaf er mwyn 

ceisio sicrhau cefnogaeth mwy miniog a phenodol i ysgolion. Gyda’r newid i wasanaeth sy’n 
gweithio drwy gomisiwn i’r awdurdodau i wireddu telerau ac amodau y grant, mae hyn wedi 
digwydd yn naturiol gyda’r Cynnig newydd hwn. 
 

3.3 Bwriedir cynnal y sesiynau hyn yn fwy aml ar lefel fwy lleol gyda datblygu rhwydweithiau yn 
greiddiol iddynt. Byddant hefyd yn gosod disgwyliad i ymarferwyr gymryd cyfrifoldeb am eu 
Dysgu Proffesiynol eu hunain trwy dasgau rhyngsesiynol.  
 

3.4 Byddwn yn gwerthuso effeithiolrwydd ein Cynnig drwy brosesau monitro chwe misol y 
Cynllun Busnes. Rydym wedi esblygu ein prosesau monitro i fod yn dal effaith cyffredinol ein 
Cynnig ar wahanol lefelau gan osod disgwyliad fel y nodir uchod ar yr unigolion sy’n mynychu 
i weithredu ar yr hyn y maent wedi ddysgu o’r gefnogaeth. 
 

3.5 Gydag arian dysgu proffesiynol bellach yn cael ei rannu yn syth i ysgolion, bwriedir cynnig 
cyfle hefyd i ysgol/ysgolion gomisiynu GwE i ddarparu dysgu proffesiynol neu gefnogaeth 
ychwanegol.   

 
3.6 Drwy’r broses gomisiynu yma, bwriedir cynnig cefnogaeth bwrpasol wedi ei deilwra i 

anghenion penodol. Rhagwelir y gallwn gynnig cefnogaeth benodol ar gyfer gwahanol: 
 

• Sectorau: Uwchradd, Cynradd, Arbennig 

• Sefydliadau: Ysgolion unigol, Dalgylch/Clwstwr/Cynghrair, grŵp o ysgolion 

• Gynulleidfaoedd: Penaethiaid, Uwch Arweinwyr, Arweinwyr Canol, Ymarferwyr 

• Amseroedd: Diwrnod llawn, hanner diwrnod, gwyll/cyfarfod staff, HMS 

 

3.7 Mae trefn bendant er mwyn i ysgolion wneud cais am gomisiwn gan GwE. Mae’r drefn wedi 
ei llunio er mwyn sicrhau bod yr ysgolion yn cael y gefnogaeth wedi ei deilwra yn benodol i’w 
anghenion ac yn cael gwerth da am arian o’u buddsoddiad. Bydd GwE yn llunio cytundeb 
gydag unrhyw ysgol sy’n archebu comisiwn fel bod yr atebolrwydd yn glir.  

 
4.0 Argymhellion 

4.1 Gofynnir i’r Cyd-bwyllgor gymeradwyo cynnwys yr adroddiad a’r Cynllun Dysgu Proffesiynol 
newydd.   

 

5.0  Goblygiadau ariannol  

5.1 Bydd GwE yn gweithredu oddi mewn i'w adnoddau ariannol.   

6.0  Effaith o ran cydraddoldeb  

6.1  Nid oes unrhyw oblygiadau cydraddoldeb newydd yn codi o'r adroddiad hwn. 

 

7.0  Goblygiadau Personél  

7.1  Nid oes unrhyw oblygiadau personél newydd yn codi o'r adroddiad hwn. 

 

8.0  Ymgynghori a wnaed  

8.1   Ymgynghori â Bwrdd Rheoli GwE.   

 

 
 
 
BARN Y SWYDDOGION STATUDOL  
 
 
Swyddog Monitro:  
 
Dim i’w ychwanegu o safbwynt priodoldeb. 
 
 
 
Swyddog Cyllid Statudol:  
 
Nodaf fod rhan 5 o’r adroddiad yn bydd GwE yn gweithredu o fewn eu hadnoddau ariannol 

presennol . Felly, nid oes gennyf sylwadau i’w ychwanegu i’r adroddiad o safbwynt priodoldeb 

ariannol. 


